КОМИ РЕСПУБЛИКАСА ПРАВИТЕЛЬСТВОЛÖН ШУÖМ

 «2010 во вылö Коми Республикаса республиканскöй бюджет йылысь» Коми Республикаса Оланпас олöмö пöртан мераяс йылысь» Коми Республикаса Правительстволöн 2009 вося öшым тöлысь 21 лунся 380 №-а шуöмö вежсьöмъяс пыртöм йылысь

Коми Республикаса Правительство шуис:
1. Пыртны «2010 во вылö Коми Республикаса республиканскöй бюджет йылысь» Коми Республикаса Оланпас олöмö пöртан мераяс йылысь» Коми Республикаса Правительстволöн 2009 вося öшым тöлысь 21 лунся 380 №-а шуöмö вежсьöмъяс содтöдын индöм серти (водзö – вежсьöмъяс).
2. Тайö шуöмыс вынсялö сiйö примитан лунсянь. Вежсьöмъяслöн 4 пунктса положениеяс инмöны 2010 вося косму тöлысь 1 лунсянь артмöм право йитöдъяс вылö.

Коми Республикаса Юралысь                                                                      В. Гайзер

Сыктывкар
2010 вося моз тöлысь 11 лун
258 №


Коми Республикаса Правительстволöн
2010 во моз тöлысь 11 лунся 258 №-а шуöм дорö
СОДТÖД

«2010 во вылö Коми Республикаса республиканскöй бюджет йылысь» Коми Республикаса Оланпас олöмö пöртан мераяс йылысь» Коми Республикаса Правительстволöн 2009 вося öшым тöлысь 21 лунся 380 №-а шуöмö пыртöм ВЕЖСЬÖМЪЯС

«2010 во вылö Коми Республикаса республиканскöй бюджет йылысь» Коми Республикаса Оланпас олöмö пöртан мераяс йылысь» Коми Республикаса Правительстволöн 2009 вося öшым тöлысь 21 лунся 380 №-а шуöмын:
1) 9 пунктын:
8 подпунктын «ваöн могмöдан да ва нуöдан» кывъяс вежны «ваöн могмöдан, ва нуöдан да биаруöн могмöдан» кывъясöн;
31 подпунктын «31 №-а содтöд серти.» кывъяс вежны «31 №-а содтöд серти;» кывъясöн;
содтыны татшöм 32 да 33 подпунктъяс:
«32) 2008-2012 вояс вылö «Оланiн» торъя мога республиканскöй уджтаслöн «Коммунальнöй инфраструктура объектъяс выльмöдöмын да стрöитöмын отсöг сетöм» уджтасув збыльмöдiгöн муниципальнöй юкöнъясса муниципальнöй оланiн биаруöн могмöдöм вылö 2010 во вылö Коми Республикаса республиканскöй бюджетысь субсидияяс сетан да сьöмöн могмöдан правилöяс – 32 №-а содтöд серти;
33) 2008-2012 вояс вылö «Оланiн» торъя мога республиканскöй уджтаслöн «Оланiн стрöитöм улö му участокъяс дасьтöм» уджтасув збыльмöдiгöн мутасъяс планируйтан да кар стрöитöм зонаяс юклан документъяс дасьтöм вылö 2010 во вылö Коми Республикаса республиканскöй бюджетысь бюджеткостса трансфертъяс сетан да сьöмöн могмöдан правилöяс – 33 №-а содтöд серти.»;
2) шуöмö содтыны 32 №-а да 33 №-а  содтöдъяс тайö вежсьöмъяс дорö 1 да 2 содтöдъяс серти;
3) 2008-2012 вояс вылö «Оланiн» торъя мога республиканскöй уджтаслöн «Коммунальнöй овмöсса объектъяс выльмöдöмын да стрöитöмын отсöг сетöм» уджтасув збыльмöдiгöн муниципальнöй юкöнъяслысь ваöн могмöдан да ва нуöдан объектъяс выльмöдöм да стрöитöм вылö 2010 во вылö Коми Республикаса республиканскöй бюджетысь субсидияяс сетан да сьöмöн могмöдан правилöясын, мый вынсьöдöма шуöмöн (8 №-а содтöд):
нимын, 1 да 7 пунктъясын «ваöн могмöдан да ва нуöдан» кывъяс вежны «ваöн могмöдан, ва нуöдан да биаруöн могмöдан» кывъясöн;
4) 2010 во вылö Коми Республикаса республиканскöй бюджетысь Россия Федерацияса лöсялана субъект мутасын торъя категория гражданалы, кодъяслы социальнöй отсöгыс сетсьö öтув Россия Федерацияöн да Россия Федерацияса субъектъясöн,  общественнöй транспортын ветлöм вылö öткодь позянлун сетöм вылö  рöскод сетан да сьöмöн могмöдан правилöяслöн I юкöдын, мый вынсьöдöма шуöмöн (20 №-а содтöд):
1 пунктын:
2 подпунктын «вылынджык шуöм сёрнитчöмъяс серти примитöм обязательствояс кузя кредиторскöй уджйöз мындаысь.» кывъяс вежны «вылынджык шуöм сёрнитчöмъяс серти примитöм обязательствояс кузя кредиторскöй уджйöз мындаысь;» кывъясöн;
содтыны татшöм 3 подпункт:
«3) Коми Республикаса Правительство да «Ветлысь-мунысьясöс новлöдлысь федеральнöй компания» восьса акционернöй котыр костын сёрнитчöм серти сы йылысь, медым сетны 2010 воын торъя категория гражданалы Коми Республика мутасын 150 км ылнаöдз ветлысь ылi поездъяслöн пассажиръяслы кöрт туй транспортöн общöй вагонын новлöдлан услуга, но оз унджык «Ветлысь-мунысьясöс новлöдлан федеральнöй компания» ВАК торъя категория гражданаöс, кодъяслöн эм право босьтны государственнöй социальнöй отсöг, новлöдлöм кузя збыль рöскодысь, кыдзи индöма «Коми Республика мутасын торъя категория гражданалы, кодъяслöн эм право босьтны государственнöй социальнöй отсöг, пассажиръяслы карбердса кöрт туй транспортöн транспортнöй услуга сетöмын öткодь позянлун сетöм йылысь» Коми Республикаса Правительстволöн 2008 во öшым тöлысь 9 лунся 341 №-а шуöмöн.»;
2 пунктын:
медводдза абзацын «(водзö - справка),» кывъяс бöрын содтыны «тайö Правилöяслöн 1 пунктын индöм сёрнитчöмъясöн урчитöм кадö,» кывъяс;
2 подпунктын «Коми Республика мутасын  150 км ылнаöдз ветлысь ылi поездъяслöн общöй вагонын торъя категория гражданаöс новлöдлöмысь.» кывъяс вежны «Коми Республика мутасын  150 км ылнаöдз ветлысь ылi поездъяслöн общöй вагонын торъя категория гражданаöс новлöдлöмысь;» кывъясöн;
содтыны татшöм 3 подпункт:
«3) Коми Республика мутасын 150 км ылнаöдз ветлысь ылi поездъяслöн öтувъя вагонын торъя категория гражданаöс новлöдлöм кузя услугаясысь «Ветлысь-мунысьясöс новлöдлан Федеральнöй компания» ВАК.»;
нёльöд абзацын «ветлысь-мунысьясöс могмöдöм кузя вылынджык индöм дирекцияяс»  кывъяс вежны «тайö пунктса 1-3 подпунктъясын индöм юридическöй кывкутысьяс» кывъясöн.

1 СОДТÖД

«ВЫНСЬÖДÖМА
Коми Республикаса Правительстволöн
2009 вося öшым тöлысь 21 лунся 380 №-а шуöмöн
(32 №-а содтöд)

2008-2012 вояс вылö «Оланiн» торъя мога республиканскöй уджтаслöн «Коммунальнöй инфраструктура объектъяс выльмöдöмын да стрöитöмын отсöг сетöм» уджтасув збыльмöдiгöн муниципальнöй юкöнъясса муниципальнöй оланiн биаруöн могмöдöм вылö 2010 во вылö Коми Республикаса республиканскöй бюджетысь субсидияяс сетан да сьöмöн могмöдан 
ПРАВИЛÖЯС

1. Коми Республикаса республиканскöй бюджетысь субсидияяс муниципальнöй районъясса (кар кытшъясса) бюджетъяслы биару сетöм кежлö бур дасьлуна муниципальнöй оланiн биаруöн могмöдöм вылö (водзö – субсидияяс) сетсьöны «2008-2012 вояс вылö «Оланiн» торъя мога республиканскöй уджтас йылысь» Коми Республикаса Оланпас серти (водзö – Уджтас) биару сетöм кежлö бур дасьлуна муниципальнöй оланiн биаруöн могмöдöм вылö меставывса бюджетъяслысь рöскод сьöмöн öтув могмöдöм вылö.
2. Субсидияяссö сетö Коми Республикаса промышленносьт да энергетика министерство (водзö – Министерство) 2010 во вылö Коми Республикаса республиканскöй бюджетлöн своднöй бюджетнöй роспись серти да Коми Республикаса республиканскöй бюджетлöн кассöвöй план серти сы мында, мыйта урчитöма «2010 во вылö Коми Республикаса республиканскöй бюджет йылысь» Коми Республикаса Оланпас дорö 11 содтöдлöн 30 таблицаын, Министерство да муниципальнöй районъясса (кар кытшъясса) меставывса асвеськöдлан органъяс костын кырымалöм артмöдчöмъяс вылö подуласьöмöн (водзö – Артмöдчöм).
3. Сэтшöм случай дырйи, кор Артмöдчöмöн артыштöма сетны субсидияяссö биару сетöм кежлö бур дасьлуна муниципальнöй оланiн биаруöн могмöдöм вылö, мый пырö овмöдчöминлöн муниципальнöй эмбурö, сэки субсидияяссö колана мында сетöны муниципальнöй районъясса бюджетъясысь овмöдчöминса бюджетъяслы.
4. Субсидияяс сетсьöны меставывса асвеськöдлан органъясöн Уджтасöн урчитöм субсидияяс сетан условиеясö кутчысьöмöн.
Коми Республикаса республиканскöй бюджетысь субсидияяс вуджöдсьöны меставывса бюджетъясысь индöм рöскод сьöмöн могмöдöм бöрын.
5. Субсидияяс вуджöдсьöны колана ногöн Министерстволöн лицевöй тшöтсянь, мый восьтöма Коми Республикаса сьöм овмöс министерствоын, «Россия Федерацияса бюджетнöй система тшупöдъяс костын Федеральнöй казначейство органъясöн юклöм чöжöс» 40101 балансöвöй тшöт вылö, мый восьтöма Коми Республика кузя Федеральнöй казначействолöн веськöдланiнлы, Артмöдчöмöн урчитöм кадö, рöскод мынтöм вылö Министерствоöн сетöм заявкаяс вылö подуласьöмöн Уджтасöн урчитöм юклöм серти субсидияяслысь торъя могсö да Артмöдчöмлысь реквизитъяс индöмöн.
6. Субсидияяссö пасйöма Россия Федерацияса бюджетнöй классификациялöн лöсялана код серти муниципальнöй районъясса (кар кытшъясса) бюджетъяслöн чöжöсъясын.
7. Биару сетöм кежлö бур дасьлуна муниципальнöй оланiн биаруöн могмöдöм кузя вöчöм уджъясысь мынтысьны да субсидияяс тшöт весьтö наысь мынтысьны колö Уджтасöн урчитöм прöчента соотношение серти öтув сьöмöн могмöдан условиеяс кузя.
8. Субсидияяс лоöны торъя могаöн да найöс оз позь видзны мöд могъяс вылö.
Абу торъя могъяс вылö субсидия видзöмысь кывкутöны Россия Федерацияса  законодательствоöн индöм ногöн.
9. Министерство отчётнöй бöрся локтан тöлысьлöн 15 лунысь оз сёрджык сетö Коми Республикаса сьöм овмöс министерствоö субсидияяс видзöм йылысь отчётносьт муниципальнöй юкöнъяс да капитальнöя стрöитан объектъяс пасйöмöн.
10. Субсидия торъя мог вылö видзöм бöрся урчитöм ногöн видзöдöны Министерство да Коми Республикаса сьöм овмöс министерство.».

2 СОДТÖД

«ВЫНСЬÖДÖМА
Коми Республикаса Правительстволöн
2009 вося öшым тöлысь 21 лунся 380 №-а шуöмöн
(33 №-а содтöд)

2008-2012 вояс вылö «Оланiн» торъя мога республиканскöй уджтаслöн «Оланiн стрöитöм улö му участокъяс дасьтöм» уджтасув збыльмöдiгöн мутасъяс планируйтан да кар стрöитöм зонаяс юклан документъяс дасьтöм вылö 2010 во вылö Коми Республикаса республиканскöй бюджетысь бюджеткостса трансфертъяс сетан да сьöмöн могмöдан 
ПРАВИЛÖЯС

1. Коми Республикаса республиканскöй бюджетысь бюджеткостса трансфертъяс муниципальнöй районъясса (кар кытшъясса) бюджетъяслы мутасъяс планируйтан да кар стрöитöм зонаяс юклан документъяс дасьтöм вылö (водзö – бюджеткостса трансфертъяс) сетсьöны «2008-2012 вояс вылö «Оланiн» торъя мога республиканскöй уджтас йылысь» Коми Республикаса Оланпас серти (водзö – Уджтас) мутасъяс планируйтан да кар стрöитöм зонаяс юклан документъяс дасьтöм вылö кар кытшъясса да овмöдчöминъясса бюджетъяслысь рöскод сьöмöн öтув могмöдöм вылö.
2. Бюджеткостса трансфертъяссö сетö Коми Республикаса архитектура, стрöитчöм да коммунальнöй овмöс министерство (водзö – Министерство) 2010 во вылö Коми Республикаса республиканскöй бюджетлöн своднöй бюджетнöй роспись серти да Коми Республикаса республиканскöй бюджетлöн кассöвöй план серти сы мында, мыйта урчитöма «2010 во вылö Коми Республикаса республиканскöй бюджет йылысь» Коми Республикаса Оланпас дорö 11 содтöдлöн 24 таблицаын, Уджтасöн урчитöм бюджеткостса трансфертъяс юклöм серти.
3. Бюджеткостса трансфертъяс, мый артыштöма овмöдчöминъяслысь мутасъяс планируйтан да овмöдчöминъяслысь зонаяс юклан документъяс дасьтöм вылö, тырвыйö сетсьöны муниципальнöй районъясса бюджетъясысь овмöдчöминъясса бюджетъяслы.
4. Бюджеткостса трансфертъяс сетöм вылö муниципальнöй районъяслöн (кар кытшъяслöн) меставывса асвеськöдлан органъяс отчётнöй бöрся тöлысьлöн 7 лунысь оз сёрджык сетöны Министерствоö муниципальнöй районъяслысь (кар кытшъяслысь) бюджетъяс олöмö пöртысь финансöвöй органъяскöд сöгласуйтöм бюджеткостса транфертъяс сетöм вылö заявка да вöчöм удж (услугаяс) збыльмöдöм мында йылысь да мутас планируйтан да кар стрöитöм зонаяс юклан документъяс дасьтöм кузя юöр формаяс серти, мый урчитöма Министерствоöн да йöзöдöма Министерстволöн сайтын найöс вынсьöдан лунсянь öти уджалан лунöн, татшöм документ копияяс пуктöмöн:
1) мутас планируйтан документъяс дасьтöм да (либö) кар стрöитöм зонаяс юклан документъяс дасьтöм вылö муниципальнöй контракт;
2) вöчöм уджъяс сдайтан-примитан актъяс;
3) тшöт-фактураяс (тшöтъяс).
5. Бюджеткостса трансфертъяс вуджöдсьöны Министерстволöн лицевöй тшöтсянь, мый восьтöма Коми Республикаса сьöм овмöс министерствоын, «Россия Федерацияса бюджетнöй система тшупöдъяс костын Федеральнöй казначейство органъясöн юклöм чöжöс» 40101 балансöвöй тшöт вылö, мый восьтöма Коми Республика кузя Федеральнöй казначействолöн веськöдланiнлы, рöскод мынтöм вылö Министерствоöн сетöм заявкаяс вылö подуласьöмöн Уджтасöн урчитöм юклöм серти бюджеткостса трансфертъяслысь торъя могсö индöмöн.
Рöскод мынтöм вылö заявкаяс сетö Министерство меставывса асвеськöдлан органъясöн сетöм документъяс, мый индöма тайö Правилöяслöн 4 пунктын, Министерствоöн сöгласуйтöмсянь 5 уджалан лунöн.
6. Бюджеткостса трансфертъяссö пасйöма Россия Федерацияса бюджетнöй классификациялöн лöсялана код серти муниципальнöй районъясса (кар кытшъясса) бюджетъяслöн чöжöсъясын.
7. Бюджеткостса трансфертъяс лоöны торъя могаöн да найöс оз позь видзны мöд могъяс вылö.
Абу торъя могъяс вылö бюджеткостса трансферт сьöм видзöмысь кывкутöны Россия Федерацияса  законодательствоöн индöм ногöн.
9. Министерство отчётнöй бöрся локтан тöлысьлöн 15 лунысь оз сёрджык сетö Коми Республикаса сьöм овмöс министерствоö бюджеткостса трансфертъяс видзöм йылысь отчётносьт муниципальнöй юкöнъяс да капитальнöя стрöитан объектъяс пасйöмöн.
10. Бюджеткостса трансфертъяс торъя мог вылö видзöм бöрся урчитöм ногöн видзöдöны Министерство да Коми Республикаса сьöм овмöс министерство.».


Вуджöдiс Кузнецова Н.А., 11 365  пас

